
Brahmanaspati Suktam

ब्रह्मणस्पतिसूक्तम्

ऋग्वेदान्तर्गतम्

सस्वर
(ऋषिः - गृत्समदः (भार्गवः शौनकः) ॥ देवता - ब्रह्मणस्पतिः ॥ छन्दः -जगती ॥
स्वरः - निषादः ॥)
ग ॒णानां॑ त्वा ग ॒णपतिं हवामहे क॒विं क॑वीनामु॑प॒मश्रवस्तमम् ।
ज्ये ॒ष्ठ ॒राजं॒ ब्रह्मणां ब्रह्मणस्पत आ नः श‍ृ॒ण्वन्नू॒तिभिः सीद सादनम् ॥ २.०२३.०१॥
ऋषिः- मेधातिथिः काण्वः ॥
देवता - १ - ३ ब्रह्मणस्पतिः; ४ ब्रह्मणस्पतिरिन्द्रश्च सोमश्च; ५ ब्रह्मणस्पतिसोमेन्द्रदक्षिणाः;
॥
छन्दः - १ विराड्गायत्री; २ गायत्री; ३ पिपीलिकामध्यानिचृद्-गायत्री ; ४ निचृद्गायत्री ; ५
पादनिचृद्गायत्री ॥ 
स्वरः-षड्जः ॥
सो ॒मानं॒ स्वरणं कृणु ॒हि ब्॑रह्मणस्पते ।
क॒क्षीवन्तं ॒ य औ॑शिजः ॥ १.०१८.०१ ॥ १
यो रे ॒वान्यो अ ॑मीवहा व॑सु ॒वित्पु॑ष्टि ॒वर्ध ॑नः ।
स नः सिषक्तु ॒ यस्तु ॒रः ॥ १.०१८.०२॥ २
मा नः शंसो ॒ अररुषो धू ॒र्तिः प्रणङ्मर्त्य ॑स्य ।
रक्षा णो ब्रह्मणस्पते ॥ १.०१८.०३॥ ३
स घा वीरो न रिष्यति ॒ यमिन्द्रो॒ ब्रह्मण॒स्पतिः ।
सोमो॑ हिनोति मर्त्य ॑म् ॥ १.०१८.०४॥ ४
त्वं तं ब्॑रह्मणस्पते॒ सोम इन्द्रश्च ॒ मर्त्य ॑म् ।

ब्रह्मणस्पतिसूक्तम्

दक्षिणा पात्वंहसः ॥ १.०१८.०५॥ ५
ऋषिः-कण्वो घौरः॥
देवता - बृहस्पतिः ॥ 
छन्दः - १, २, ८ निचृदुपरिष्टाद् बृहती; ३, ७ आर्चीत्रिष्टुप्; ४, ६ सतः पङ्क्तिर्निचृत्पङ्क्तिः; ५
पथ्याबृहती ॥ 
स्वरः - १, २, ५, ८, मध्यमः; ३,७ धैवतः; ४, ६ पञ्चमः॥
उत्तिष्ठ ब्रह्मणस्पते देवयन्त ॑स्त्वेमहे ।
उप प्र य ॑न्तु म॒रुतः सु ॒दानव॒ इन्द्र प्राशूर्भ॑वा सचा ॥ १.०४०.०१॥ ६
त्वामिद्धि स ॑हसस्पुत्र मर्त्य ॑ उपब्रू॒ते धने ॑ हिते ।
सु ॒वीर्यं॑ मरुत आ स्वश्व्यं॒ दधीत॒ यो व॑ आचके ॥ १.०४०.०२॥ ७
प्रैतु॒ ब्रह्मण॒स्पतिः प्र दे ॒व्ये ॑तु सू ॒नृता ।
अच्छा वीरं नर्यं ॑ प॒ङ्क्तिराधसं दे ॒वा य ॒ज्ञं न॑यन्तु नः ॥ १.०४०.०३॥ ८
यो वाघते ॒ ददाति सू ॒नरं ॒ वसु ॒ स ध ॑त्ते॒ अक्षि ॑ति श्रवः ।
तस्मा इळां॑ सु ॒वीरामा य ॑जामहे सु ॒प्रतू॑र्तिमने॒हस ॑म् ॥ १.०४०.०४॥ ९
प्र नू॒नं ब्रह्मण॒स्पतिर्मन्त्रं॑ वदत्यु ॒क्थ्यम् ।
यस्मिन्निन्द्रो॒ वरु ॑णो मित्रो अ ॑र्य ॒मा दे ॒वा ओकां॑सि चक्रिरे ॥ १.०४०.०५॥ १०
तमिद्वो॑चेमा विदथे॑षु श ॒म्भुवं॒ मन्त्रं॑ देवा अने ॒हस ॑म् ।
इ॒मां च॒ वाचं॑ प्रतिहर्य॑था नरो॒ विश्वेद्वामा वो॑ अश्नवत् ॥ १.०४०.०६॥ ११
को दे ॑व॒यन्त ॑मश्नवज्जनं॒ को वृ॒क्तबर्हिषम् ।
प्रप्र दाश्वान्पस्त्या ॑भिरस्थितान्तर्वावत्क्षयं ॑ दधे ॥ १.०४०.०७॥ १२
उप क्ष ॒त्रं पृ॑ञ्ची ॒त हन्ति राजभिर्भ॒ये चित्सुक्षि ॒तिं द॑धे ।
नास्य व॒र्ता न त॑रु ॒ता म॑हाधने नार्भे॑ अस्ति व॒ज्रिणः ॥ १.०४०.०८॥ १३
ऋषिः- गृत्समदः ॥
देवता - १, ५, ९, ११, १७, १९ ब्रह्मणस्पतिः; २-४, ६-८, १०, १२-१६, १८ बृहस्पतिः॥
छन्दः–१, ४, ५, १०-१२ जगती; २, ७-९, १३, १४ विराड्जगती;
३, ६, १६, १८ निचृज्जगती; १५, १७ भुरिक्त्रिष्टुप्; १९ निचृत्त्रिष्टुप्॥ स्वरः-१-१४, १६, १८
निषादः ; १५, १७, १९ धैवतः॥

ग ॒णानां॑ त्वा ग ॒णपतिं हवामहे क॒विं क॑वीनामु॑प॒मश्रवस्तमम् ।
ज्ये ॒ष्ठ ॒राजं॒ ब्रह्मणां ब्रह्मणस्पत आ नः श‍ृ॒ण्वन्नू॒तिभिः सीद सादनम् ॥ २.०२३.०१॥ १४
दे ॒वाश्चित्ते असुर्य ॒ प्रचे॑तसो ॒ बृहस्पते य ॒ज्ञियं ॑ भागमानशुः ।
उ॒स्रा इ॑व॒ सूर्यो ॒ ज्योतिषा म॒हो विश्वे॑षामिज्जनिता ब्रह्मणामसि ॥ २.०२३.०२॥ १५
आ विबाध्या परिरापस्तमां॑सि च॒ ज्योतिष्मन्तं ॒ रथमृ॒तस्य ॑ तिष्ठसि ।
बृहस्पते भीमममित्रदम्भनं रक्षो॒हणं॑ गोत्र ॒भिदं ॑ स्वर्विदम् ॥ २.०२३.०३॥ १६
सु ॒नीतिभिर्नयसि ॒ त्राय ॑से ॒ जनं ॒ यस्तुभ्यं ॒ दाशान्न तमंहो॑ अश्नवत् ।
ब्॒रह्॒मद्विषस्तपनो मन्यु ॒मीरसि ॒ बृहस्पते॒ महि तत्ते॑ महित्वनम् ॥ २.०२३.०४॥ १७
न तमंहो॒ न दु॑रितं कुत  ॑श्च ॒न नारातयस्तितिरु ॒र्न द्॑वया ॒विनः ।
विश्वा इदस्माद्ध्वरसो॒ वि बाधसे ॒ यं सु ॑गो ॒पा रक्ष ॑सि ब्रह्मणस्पते ॥ २.०२३.०५॥ १८
त्वं नो॑ गो ॒पाः प॑थिकृद्वि  ॑चक्ष ॒णस्तव व्॒रताय ॑ म॒तिभिर्जरामहे ।
बृहस्पते॒ यो नो॑ अ ॒भि ह्वरो॑ द॒धे स्वा तं म॑र्मर्तु दु ॒च्छुना हरस्वती ॥ २.०२३.०६॥ १९
उ॒त वा यो नो॑ म॒र्चयादनागसोऽराती ॒वा मर्तः सानु ॒को वृकः ।
बृहस्पते॒ अप तं व॑र्तया प॒थः सु ॒गं नो॑ अ ॒स्यै दे ॒ववीतये कृधि  ॥ २.०२३.०७॥ २०
त्रातारं ॑ त्वा त॒नूनां॑ हवामहेऽवस्पर्तरधिवक्तारमस्मयुम् ।
बृहस्पते देव ॒निदो॒ नि ब॑र्हय ॒ मा दु॒रेवा ॒ उत्तरं सु ॒म्नमुन्नशन् ॥ २.०२३.०८॥ २१
त्वया ॑ व॒यं सु ॒वृधा ब्रह्मणस्पते स्पार्हा वसु ॑ मनु॒ष्या द॑दीमहि ।
या नो॑ दू॒रे त॒ळितो॒ या अरातयो ॒ऽभि सन्ति ॑ ज ॒म्भया ता अ ॑न॒प्नसः ॥ २.०२३.०९॥ २२
त्वया ॑ व॒यमु॑त्॒तमं धीमहे॒ वयो॒ बृहस्पते॒ पप्रिणा सस्नि ॑ना यु ॒जा ।
मा नो॑ दुःशंसो ॑ अभिदिप्सुरी ॑शत ॒ प्र सु ॒शंसा ॑ म॒तिभिस्तारिषीमहि ॥ २.०२३.१०॥ २३
अ ॒नानु॒दो वृ॑ष॒भो जग्मिराहवं निष्ट ॑प्ता शत्रुं ॒ पृतनासु सास ॒हिः ।
असि ॑ स ॒त्य ऋ॑ण॒या ब्॑रह्मणस्पत उ ॒ग्रस्य ॑ चिद्दमिता वीळुहर्षिणः ॥ २.०२३.११॥ २४
अदे ॑वेन मनसा ॒ यो रिष॒ण्यति ॑ शासामु॒ग्रो मन्य ॑मानो॒ जिघां॑सति ।
बृहस्पते॒ मा प्रणक्तस्य नो व॒धो नि क॑र्म म॒न्युं दु ॒रेवस्य ॒ शर्ध ॑तः ॥ २.०२३.१२॥ २५
भरे ॑षु॒ हव्यो॒ नमसोपसद्यो ॒ गन्ता ॒ वाजे॑षु॒ सनि ॑ता धनं ॑धनम् ।
विश्वा इदर्यो अ ॑भिदिप्स्वो॒३ ॒॑ मृधो॒ बृहस्पतिर्वि व॑वर्हा॒ रथा इव ॥ २.०२३.१३॥ २६
तेजि ॑ष्ठया तपनी र॒क्षस ॑स्तप ये त्वा निदे द॑धि ॒रे द॒ृष्टवीर्यम् ।

आविस्तत्कृ ॑ष्व ॒ यदस ॑त्त उ ॒क्थ्यं१ ॒॑ बृहस्पते॒ वि प॑रिरापो॑ अर्दय ॥ २.०२३.१४॥ २७
बृहस्पते॒ अति ॒ यद ॒र्यो अर्हा॑द्द्यु॒मद्विभाति क्रतु॑म॒ज्जने॑षु ।
यद्दीदय ॒च्छवस ऋतप्रजात तदस्मासु॒ द्रविणं धेहि चित्रम् ॥ २.०२३.१५॥ २८
मा नः स्ते॒नेभ्यो॒ ये अ ॒भि द्रु॒हस्पदे निरामिणो॑ रिपवोऽन्ने॑षु जागृ ॒धुः ।
आ दे ॒वानामोहते ॒ वि व्रयो॑ ह॒ृदि बृहस्पते॒ न प॒रः साम्नो॑ विदुः ॥ २.०२३.१६॥ २९
विश्वे॑भ्यो॒ हि त्वा भुवनेभ्य ॒स्परि त्वष्टाज ॑न ॒त्साम्नःसाम्नः क॒विः ।
स ऋ॑ण॒चिदृण॒या ब्रह्मण॒स्पतिर्द्रु ॒हो ह॒न्ता म॒ह ऋ॒तस्य ॑ ध ॒र्तरि ॥ २.०२३.१७॥ ३०
तव श्रि ॒ये व्य ॑जिहीत पर्व॑तो॒ गवां॑ गो ॒त्रमु॒दसृ ॑जो॒ यद ॑ङ्गिरः ।
इन्द्रे ॑ण यु ॒जा तमसा ॒ परीवृतं॒ बृहस्पते॒ निरपामौ॑ब्जो अर्ण ॒वम् ॥ २.०२३.१८॥ ३१
ब्रह्मणस्पते॒ त्वमस्य य ॒न्ता सू ॒क्तस्य बोधि तन ॑यं च जिन्व ।
विश्वं॒ तद्भद्रं यदवन्ति दे ॒वा बृ॒हद्वदेम विदथे॑ सु ॒वीराः ॥ २.०२३.१९॥ ३२
ऋषिः - गृत्समदः ॥
देवता - १ - ११, १३ - १६ ब्रह्मणस्पतिः; १२ ब्रह्मणस्पतिरिन्द्रश्च ॥
छन्दः - १,७, ९, ११ निचृज्जगती; २, ३ त्रिष्टुप् ४, ५ स्वराट्त्रिष्टुप्; ६, ८, १४ जगती; १०
स्वराड् जगती; १२, १६ निचृत्त्रिष्टुप् ; १३ भुरिग्जगती; १५ भुरिक्त्रिष्टुप् ॥
स्वरः - १, ६ - ११, १३, १४ निषादः ; २-५, १२, १५, १६ धैवतः ॥
सेमामविड्ढि॒ प्रभृ॑तिं॒ य ईशिषे॒ऽया विधेम नवया म॒हा गि ॒रा ।
यथा नो मीढ्वान्स्तव ॑ते॒ सखा तव बृहस्पते॒ सीष ॑धः सोत नो॑ म॒तिम् ॥ २.०२४.०१॥ ३३
यो नन्त्वा ॒न्यन ॑म॒न्न्योज ॑सो ॒तादर्दर्म ॒न्युना ॒ शम्बराणि वि ।
प्राच्यावय ॒दच्यु॑ता ब्रह्मण॒स्पतिरा चाविश ॒द्वसु ॑मन्तं॒ वि पर्व॑तम् ॥ २.०२४.०२॥ ३४
तद्दे ॒वानां॑ दे ॒वतमाय कर्त्व ॒मश्रथ्नन्दृळ्हाव्रदन्त वीळिता ।
उद्गा आज ॒दभिन ॒द्ब्रह्मणा व॒लमगू॑ह॒त्तमो॒ व्य ॑चक्षय ॒त्स्वः ॥ २.०२४.०३॥ ३५
अश्मास्यमवतं ब्रह्मण॒स्पतिर्मधु॑धारमभि यमोजसातृ ॑णत् ।
तमे॒व विश्वे॑ पपिरे स्वर्दृशो॑ ब॒हु सा ॒कं सि ॑सिचु॒रुत्स ॑मु॒द्रिणम् ॥ २.०२४.०४॥ ३६
सना ॒ ता का चिद्भुवना भवीत्वा माद्भिः श ॒रद्भिर्दुरो ॑ वरन्त वः ।
अय ॑तन्ता चरतो अ ॒न्यद ॑न्य ॒दिद्या च॒कार व॒युना ॒ ब्रह्मण॒स्पतिः ॥ २.०२४.०५॥ ३७
अ ॒भिनक्ष ॑न्तो अ ॒भि ये तमान ॒शुर्नि॒धिं प॑णीनां प॑र॒मं गुहा हितम् ।

ते विद्वांसः प्रतिचक्ष्यानृ॑ता पुनर्यत ॑ उ॒ आय ॒न्तदुदीयुराविशम् ॥ २.०२४.०६॥ ३८
ऋ॒तावानः प्रतिचक्ष्यानृ॑ता पुनरात आ त॑स्थुः क॒वयो॑ म॒हस्पथः ।
ते बाहुभ्यां॑ धमितमग्निमश्मनि नकिः षो अ ॒स्त्यर ॑णो ज ॒हुर्हि तम् ॥ २.०२४.०७॥ ३९
ऋ॒तज्ये॑न क्षि ॒प्रेण ब्रह्मण॒स्पतिर्यत्र ॒ वष्टि प्र तदश्नोति धन्व ॑ना ।
तस्य ॑ सा ॒ध्वीरिषवो॒ याभिरस्यति नृ॒चक्षसो द॒ृशये ॒ कर्ण॑योनयः ॥ २.०२४.०८॥ ४०
स सं ॑न ॒यः स विन॒यः पु॒रोहितः स सुष्टु ॑तः स यु ॒धि ब्रह्मण॒स्पतिः ।
चाक्ष्मो यद्वाजं ॒ भरते म॒ती धनादित्सूर्य ॑स्तपति तप्य ॒तुर्वृथा ॥ २.०२४.०९॥ ४१
विभु प्॒रभु प्॑रथ॒मं मे॒हनावतो॒ बृहस्पतेः सुवि ॒दत्राणि राध्या ।
इ॒मा सा ॒तानि वे॒न्यस्य ॑ वाजिनो॒ येन ॒ जना उ॒भये॑ भुञ्जते विशः ॥ २.०२४.१०॥ ४२
योऽव ॑रे वृ॒जने ॑ विश्वथा विभुर्म॒हामु॑ र॒ण्वः शवसा व॒वक्षि ॑थ ।
स दे ॒वो दे ॒वान्प्रति पप्रथे पृ॒थु विश्वेदु॒ ता प॑रिभूर्ब्रह्मण॒स्पतिः ॥ २.०२४.११॥ ४३
विश्वं॑ स ॒त्यं म॑घवाना यु ॒वोरिदापश्च ॒न प्र मिनन्ति व्॒रतं वाम् ।
अच्छे ॑न्द्राब्रह्मणस्पती ह॒विर्नोऽन्नं॒ युजे ॑व वाजिना जिगातम् ॥ २.०२४.१२॥ ४४
उ॒ताशिष्ठा अनु ॑ श‍ृण्वन्ति वह्न ॑यः स ॒भेयो॒ विप्रो॑ भरते म॒ती धना ।
वीळु ॒द्वेषा अनु ॒ वश ऋ॒णमाद॒दिः स ह॑ वाजी स ॑मिथे ब्रह्मण॒स्पतिः ॥ २.०२४.१३॥ ४५
ब्रह्मण॒स्पते॑रभवद्यथावशं स ॒त्यो म॒न्युर्महि कर्मा॑ करिष्य ॒तः ।
यो गा उ ॒दाजत्स दिवे वि चाभजन्महीव रीतिः शवसासर ॒त्पृथक् ॥ २.०२४.१४॥ ४६
ब्रह्मणस्पते सु ॒यमस्य विश्वहा रायः स्याम र॒थ्यो ॒३ ॒॑ वय ॑स्वतः ।
वीरेषु ॑ वीराँ उप पृङ्धि न ॒स्त्वं यदीशानो॒ ब्रह्मणा वेषि मे॒ हवम् ॥ २.०२४.१५॥ ४७
ब्रह्मणस्पते॒ त्वमस्य य ॒न्ता सू ॒क्तस्य बोधि तन ॑यं च जिन्व ।
विश्वं॒ तद्भद्रं यदवन्ति दे ॒वा बृ॒हद्वदेम विदथे॑ सु ॒वीराः ॥ २.०२४.१६॥ ४८
ऋषिः-गृत्समदः॥
देवता - ब्रह्मणस्पतिः ॥
छन्दः - १, २ जगती; ३ निचृज्जगती; ४, ५ विराड्जगती ॥
स्वरः- निषादः ॥
इन्धा ॑नो अ ॒ग्निं व॑नवद्वनुष्य ॒तः कृ ॒तब्रह्मा शूशुवद्रातहव्य ॒ इत् ।
जातेन ॑ जातमति स प्र स ॑र्सृते ॒ यंयं ॒ युजं ॑ कृणु  ॒ते ब्रह्मण॒स्पतिः ॥ २.०२५.०१॥ ४९

वीरेभि ॑र्वी॒रान्वनवद्वनुष्य ॒तो गोभी र॒यिं प॑प्रथद्बोधति त्मना ।
तो॒कं च॒ तस्य ॒ तन ॑यं च वर्धते॒ यंयं ॒ युजं ॑ कृणु  ॒ते ब्रह्मण॒स्पतिः ॥ २.०२५.०२॥ ५०
सिन्धु ॒र्न क्षोदः शिमीवाँ ऋघायतो वृषे॑व॒ वध्रीँरभि व॒ष्ट्योज ॑सा ।
अ ॒ग्नेरि ॑व॒ प्रसि ॑तिर्नाह वर्त॑वे॒ यंयं ॒ युजं ॑ कृणु  ॒ते ब्रह्मण॒स्पतिः ॥ २.०२५.०३॥ ५१
तस्मा अर्षन्ति दिव्या अ ॑स ॒श्चतः स सत्व ॑भिः प्रथमो गोषु॑ गच्छति ।
अनि ॑भृष्टतविषिर्ह॒न्त्योज ॑सा ॒ यंयं ॒ युजं ॑ कृणु ॒ते ब्रह्मण॒स्पतिः ॥ २.०२५.०४॥ ५२
तस्मा इद्विश्वे॑ धुनयन्त ॒ सिन्ध ॒वोऽच्छिद्रा शर्म॑ दधिरे पु॒रूणि॑ ।
दे ॒वानां॑ सु ॒म्ने सु ॒भगः स ए ॑धते ॒ यंयं ॒ युजं ॑ कृणु ॒ते ब्रह्मण॒स्पतिः ॥ २.०२५.०५॥ ५३
ऋषिः-गृत्समदः॥
देवता - ब्रह्मणस्पतिः ॥
छन्दः - १, ३ जगती; २, ४ निचृज्जगती ॥
स्वर:- निषादः ॥
ऋ॒जुरिच्छंसो॑ वनवद्वनुष्य ॒तो दे ॑व॒यन्निददे ॑वयन्तम ॒भ्य ॑सत् ।
सु ॒प्रावीरिद्वनवत्पृ॒त्सु दु॒ष्टरं ॒ यज्वेदयज्यो॒र्वि भ॑जाति भोजनम् ॥ २.०२६.०१॥ ५४
यज ॑स्व वीर प्र विहि मनायतो भ॒द्रं मनः कृणुष्व  वृत्रतूर्ये ॑ ।
ह॒विष्कृ ॑णुष्व सु ॒भगो॒ यथास ॑सि ॒ ब्रह्मण॒स्पते॒रव आ वृ॑णीमहे ॥ २.०२६.०२॥ ५५
स इज्जने॑न॒ स विशा स जन्मना स पु॒त्रैर्वाजं॑ भरते॒ धना नृभिः ।
दे ॒वानां॒ यः पितरमाविवासति श्र ॒द्धामना ह॒विषा ब्रह्मण॒स्पतिम् ॥ २.०२६.०३॥ ५६
यो अ ॑स्मै ह॒व्यैर्घृ ॒तवद्भिरविध ॒त्प्र तं प्राचा न॑यति ॒ ब्रह्मण॒स्पतिः ।
उ॒रु ॒ष्यती ॒मंहसो ॒ रक्ष ॑ती रिषों॒३ ॒॑ऽहोश्चि ॑दस्मा उरु ॒चक्रिरद्भु॑तः ॥ २.०२६.०४॥ ५७
ऋषिः- वसिष्ठः॥
देवता - इन्द्राब्रह्मणस्पती॥
छन्दः - निचृत्रिष्टुप् ॥
स्वरः - धैवतः ॥
तमु॒ ज्येष्ठं ॒ नमसा ह॒विर्भिः सु ॒शेवं॒ ब्रह्मण॒स्पतिं॑ गृणीषे ।
इन्द्रं ॒ श्लोको॒ महि दैव्यः सिषक्तु ॒ यो ब्रह्मणो दे ॒वकृ ॑तस्य ॒ राजा ॥ ७.०९७.०३॥ ५८

इ॒यं वां॑ ब्रह्मणस्पते सुवृ ॒क्तिर्ब्रह्मेन्द्राय व॒ज्रिणे॑ अकारि ।
अ ॒विष्टं धियो ॑ जिगृ ॒तं पुरं ॑धीर्जज ॒स्तमर्यो व॒नुषामरातीः ॥ ७.०९७.०९॥ ५९
ऋषि:- शिरिम्बिठो भारद्वाजः ॥
देवता -  ब्रह्मणस्पतिः ॥
छन्दः- २ निचृदनुष्टुप् ३ अनुष्टुप् ॥
स्वरः - गान्धारः ॥
च॒त्तो इ॒तश्च ॒त्तामुतः सर्वा ॑ भ्रू॒णान्या ॒रुषी ।
अ ॒राय्यं ॑ ब्रह्मणस्पते॒ तीक्ष्णश‍ृङ्गोदृषन्निहि ॥ १०.१५५.०२॥ ६०
अ ॒दो यद्दारु ॒ प्लवते॒ सिन्धोः ॑ पारे अ ॑पूरु ॒षम् ।
तदा र॑भस्व दुर्हणो॒ तेन ॑ गच्छ परस्तरम् ॥ १०.१५५.०३॥ ६१
खिल मन्त्रः -

अग्नि ॒र्येन ॑ विराजति सू ॒र्यो ॑ येन विराजति ।
विराज्ये॑न विराजति तेनास्मान् ब्रह्मणस्पते विराज समिधं ॒ कु ॑रु ॥ १०.१२८.१२॥ ६२
(From Rigveda Khilas)

ऋषिः-पायुर्भारद्वाजः ॥
देवता - युद्धभूमिर्ब्रह्मणस्पतिरदितिश्च ॥
छन्दः–पङ्क्तिः॥
स्वरः- पञ्चमः ॥
यत्र ॑ बाणाः स ॒म्पतन्ति कुमा  ॒रा विशि ॒खा इ॑व ।
तत्रा नो॒ ब्रह्मण॒स्पतिरदितिः शर्म॑ यच्छतु विश्वाहा शर्म॑ यच्छतु ॥ ६.०७५.१७॥ ६३
ऋषिः-प्रचेताः॥
देवता - दुःस्वप्नघ्नम् ॥
छन्दः - विराडनुष्टुप्  ॥
स्वरः- गान्धारः ॥
यदिन्द्र ब्रह्मणस्पतेऽभिद्रो॒हं चरामसि ।

प्रचे॑ता न आङ्गिरसो द्विष॒तां पात्वंहसः ॥ १०.१६४.०४॥ ६४
ऋषिः- नभःप्रभेदनो वैरूपः ॥
देवता - इन्द्रः ॥
छन्दः - निचृत्त्रिष्टुप् ॥
स्वरः - धैवतः॥
नि षु सी ॑द गणपते ग ॒णेषु॒ त्वामाह॒ुर्विप्रतमं कवीनाम् ।
न ऋ॒ते त्वत्क्रि ॑यते ॒ किं च॒नारे म॒हामर्कं म॑घवञ्चि ॒त्रमर्च ॥ १०.११२.०९॥ ६५
ऋषिः - बन्ध्वादयो गौपायनाः ॥
देवता - हस्तः ॥
छन्दः -  निचृदनुष्टुप् ॥
स्वरः - गान्धारः ॥
अ ॒यं मे॒ हस्तो॒ भगवानयं मे॒ भगवत्तरः ।
अ ॒यं मे॑ विश्वभे॑षजो॒ऽयं शि ॒वाभिमर्शनः ॥ १०.०६०.१२॥ ६६
ऋषिः–कुसीदी  काण्वः॥
देवता-इन्द्रः॥
छन्दः- १, ५, ८ गायत्री; २, ३, ६,७ निचृद्गायत्री; ४, ९ विराड्गायत्री ॥
स्वरः –षड्जः॥
आ तू न॑ इन्द्र क्षु ॒मन्तं॑ चित्रं ग्रा ॒भं सं गृ ॑भाय ।
म॒हाह॒स्ती दक्षिणेन ॥ ८.०८१.०१॥
विद्मा हि त्वा तुविकू ॒र्मिं तु ॒विदे ॑ष्णं तु ॒वीमघम् ।
तु॒विमात्रमवो॑भिः ॥ ८.०८१.०२॥
न॒हि त्वा शूर दे ॒वा न मर्ता॑सो ॒ दित्स ॑न्तम् ।
भीमं न गां वारय ॑न्ते ॥ ८.०८१.०३॥
एतो ॒ न्विन्द्रं ॒ स्तवामेशानं ॒ वस्वः स्वराजम् ।
न राधसा मर्धिषन्नः ॥ ८.०८१.०४॥

प्र स्तो॑ष॒दुप गासिष ॒च्छ्रव त्साम ॑ गी ॒यमानम् ।
अ ॒भि राधसा जुगुरत् ॥ ८.०८१.०५॥
आ नो॑ भर दक्षिणेनाभि स ॒व्येन ॒ प्र मृ॑श ।
इन्द्र मा नो॒ वसो॒र्निर्भा॑क् ॥ ८.०८१.०६॥
उप क्रमस्वा भ॑र धृषता धृ ॑ष्णो॒ जनानाम् ।
अदाशूष्टरस्य ॒ वेदः ॥ ८.०८१.०७॥
इन्द्र य उ॒ नु ते॒ अस्ति वाजो॒ विप्रे॑भिः सनि ॑त्वः ।
अ ॒स्माभिः सु तं स ॑नुहि ॥ ८.०८१.०८॥
स ॒द्यो ॒जुव ॑स्ते॒ वाजा अ ॒स्मभ्यं॑ विश्वश्च ॑न्द्राः ।
वशै॑श्च म॒क्षू ज ॑रन्ते ॥ ८.०८१.०९॥
॥ ॐ शान्तिः शान्तिः शान्तिः ॥
इति ब्रह्मणस्पतिसूक्तं सम्पूर्णम् ॥

निःस्वर
(ऋषिः - गृत्समदः॥ देवता - ब्रह्मणस्पतिः ॥ छन्दः -जगती ॥
स्वरः - निषादः ॥)
गणानां त्वा गणपतिं हवामहे कविं कवीनामुपमश्रवस्तमम् ।
ज्येष्ठराजं ब्रह्मणां ब्रह्मणस्पत आ नः श‍ृण्वन्नूतिभिः सीद सादनम् ॥ २.०२३.०१॥
ऋषिः- मेधातिथिः काण्वः ॥
देवता - १ - ३ ब्रह्मणस्पतिः; ४ ब्रह्मणस्पतिरिन्द्रश्च सोमश्च; ५ ब्रह्मणस्पतिसोमेन्द्रदक्षिणाः;
॥
छन्दः - १ विराड्गायत्री; २ गायत्री; ३ पिपीलिकामध्यानिचृद्-गायत्री ; ४ निचृद्गायत्री ; ५
पादनिचृद्गायत्री ॥ 
स्वरः-षड्जः ॥
सोमानं स्वरणं कृणुहि  ब्रह्मणस्पते ।
कक्षीवन्तं य औशिजः ॥ १.०१८.०१ ॥ १

ब्रह्मणस्पतिसूक्तम्

यो रेवान्यो अमीवहा वसुवित्पुष्टिवर्धनः ।
स नः सिषक्तु यस्तुरः ॥ १.०१८.०२॥ २
मा नः शंसो अररुषो धूर्तिः प्रणङ्मर्त्यस्य ।
रक्षा णो ब्रह्मणस्पते ॥ १.०१८.०३॥ ३
स घा वीरो न रिष्यति यमिन्द्रो ब्रह्मणस्पतिः ।
सोमो हिनोति मर्त्यम् ॥ १.०१८.०४॥ ४
त्वं तं ब्रह्मणस्पते सोम इन्द्रश्च मर्त्यम् ।
दक्षिणा पात्वंहसः ॥ १.०१८.०५॥ ५
ऋषिः-कण्वो घौरः॥
देवता - बृहस्पतिः ॥ 
छन्दः - १, २, ८ निचृदुपरिष्टाद् बृहती; ३, ७ आर्चीत्रिष्टुप्; ४, ६ सतः पङ्क्तिर्निचृत्पङ्क्तिः; ५
पथ्याबृहती ॥ 
स्वरः - १, २, ५, ८, मध्यमः; ३,७ धैवतः; ४, ६ पञ्चमः॥
उत्तिष्ठ ब्रह्मणस्पते देवयन्तस्त्वेमहे ।
उप प्र यन्तु मरुतः सुदानव इन्द्र प्राशूर्भवा सचा ॥ १.०४०.०१॥ ६
त्वामिद्धि सहसस्पुत्र मर्त्य उपब्रूते धने हिते ।
सुवीर्यं मरुत आ स्वश्व्यं दधीत यो व आचके ॥ १.०४०.०२॥ ७
प्रैतु ब्रह्मणस्पतिः प्र देव्येतु सूनृता ।
अच्छा वीरं नर्यं पङ्क्तिराधसं देवा यज्ञं नयन्तु नः ॥ १.०४०.०३॥ ८
यो वाघते ददाति सूनरं वसु स धत्ते अक्षिति श्रवः ।
तस्मा इळां सुवीरामा यजामहे सुप्रतूर्तिमनेहसम् ॥ १.०४०.०४॥ ९
प्र नूनं ब्रह्मणस्पतिर्मन्त्रं वदत्युक्थ्यम् ।
यस्मिन्निन्द्रो वरुणो मित्रो अर्यमा देवा ओकांसि चक्रिरे ॥ १.०४०.०५॥ १०
तमिद्वोचेमा विदथेषु शम्भुवं मन्त्रं देवा अनेहसम् ।
इमां च वाचं प्रतिहर्यथा नरो विश्वेद्वामा वो अश्नवत् ॥ १.०४०.०६॥ ११
को देवयन्तमश्नवज्जनं को वृक्तबर्हिषम् ।
प्रप्र दाश्वान्पस्त्याभिरस्थितान्तर्वावत्क्षयं दधे ॥ १.०४०.०७॥ १२
उप क्षत्रं पृञ्चीत हन्ति राजभिर्भये चित्सुक्षितिं दधे ।
नास्य वर्ता न तरुता महाधने नार्भे अस्ति वज्रिणः ॥ १.०४०.०८॥ १३
ऋषिः- गृत्समदः ॥

देवता - १, ५, ९, ११, १७, १९ ब्रह्मणस्पतिः; २-४, ६-८, १०, १२-१६, १८ बृहस्पतिः॥
छन्दः–१, ४, ५, १०-१२ जगती; २, ७-९, १३, १४ विराड्जगती;
३, ६, १६, १८ निचृज्जगती; १५, १७ भुरिक्त्रिष्टुप्; १९ निचृत्त्रिष्टुप्॥ स्वरः-१-१४, १६, १८
निषादः ; १५, १७, १९ धैवतः॥
गणानां त्वा गणपतिं हवामहे कविं कवीनामुपमश्रवस्तमम् ।
ज्येष्ठराजं ब्रह्मणां ब्रह्मणस्पत आ नः श‍ृण्वन्नूतिभिः सीद सादनम् ॥ २.०२३.०१॥ १४
देवाश्चित्ते असुर्य प्रचेतसो बृहस्पते यज्ञियं भागमानशुः ।
उस्रा इव सूर्यो ज्योतिषा महो विश्वेषामिज्जनिता ब्रह्मणामसि ॥ २.०२३.०२॥ १५
आ विबाध्या परिरापस्तमांसि च ज्योतिष्मन्तं रथमृतस्य तिष्ठसि ।
बृहस्पते भीमममित्रदम्भनं रक्षोहणं गोत्रभिदं स्वर्विदम् ॥ २.०२३.०३॥ १६
सुनीतिभिर्नयसि त्रायसे जनं यस्तुभ्यं दाशान्न तमंहो अश्नवत् ।
ब्रह्मद्विषस्तपनो मन्युमीरसि बृहस्पते महि तत्ते महित्वनम् ॥ २.०२३.०४॥ १७
न तमंहो न दुरितं कुतश्चन  नारातयस्तितिरुर्न द्वयाविनः ।
विश्वा इदस्माद्ध्वरसो वि बाधसे यं सुगोपा रक्षसि ब्रह्मणस्पते ॥ २.०२३.०५॥ १८
त्वं नो गोपाः पथिकृद्विचक्षणस्तव  व्रताय मतिभिर्जरामहे ।
बृहस्पते यो नो अभि ह्वरो दधे स्वा तं मर्मर्तु दुच्छुना  हरस्वती ॥ २.०२३.०६॥ १९
उत वा यो नो मर्चयादनागसोऽरातीवा मर्तः सानुको वृकः ।
बृहस्पते अप तं वर्तया पथः सुगं नो अस्यै देववीतये कृधि  ॥ २.०२३.०७॥ २०
त्रातारं त्वा तनूनां हवामहेऽवस्पर्तरधिवक्तारमस्मयुम् ।
बृहस्पते देवनिदो नि बर्हय मा दुरेवा उत्तरं सुम्नमुन्नशन् ॥ २.०२३.०८॥ २१
त्वया वयं सुवृधा ब्रह्मणस्पते स्पार्हा वसु मनुष्या ददीमहि ।
या नो दूरे तळितो या अरातयोऽभि सन्ति जम्भया ता अनप्नसः ॥ २.०२३.०९॥ २२
त्वया वयमुत्तमं धीमहे वयो बृहस्पते पप्रिणा सस्निना युजा ।
मा नो दुःशंसो अभिदिप्सुरीशत प्र सुशंसा मतिभिस्तारिषीमहि ॥ २.०२३.१०॥ २३
अनानुदो वृषभो जग्मिराहवं निष्टप्ता शत्रुं पृतनासु सासहिः ।
असि सत्य ऋणया ब्रह्मणस्पत उग्रस्य चिद्दमिता वीळुहर्षिणः ॥ २.०२३.११॥ २४
अदेवेन मनसा यो रिषण्यति शासामुग्रो मन्यमानो जिघांसति ।
बृहस्पते मा प्रणक्तस्य नो वधो नि कर्म मन्युं दुरेवस्य  शर्धतः ॥ २.०२३.१२॥ २५
भरेषु हव्यो नमसोपसद्यो गन्ता वाजेषु सनिता धनंधनम् ।
विश्वा इदर्यो अभिदिप्स्वो३ मृधो बृहस्पतिर्वि ववर्हा रथाँ इव ॥ २.०२३.१३॥ २६
तेजिष्ठया तपनी रक्षसस्तप ये त्वा निदे दधिरे दृष्टवीर्यम् ।

आविस्तत्कृष्व  यदसत्त उक्थ्यं१ बृहस्पते वि परिरापो अर्दय ॥ २.०२३.१४॥ २७
बृहस्पते अति यदर्यो अर्हाद्द्युमद्विभाति क्रतुमज्जनेषु ।
यद्दीदयच्छवस ऋतप्रजात तदस्मासु द्रविणं धेहि चित्रम् ॥ २.०२३.१५॥ २८
मा नः स्तेनेभ्यो ये अभि द्रुहस्पदे निरामिणो रिपवोऽन्नेषु जागृधुः ।
आ देवानामोहते वि व्रयो हृदि बृहस्पते न परः साम्नो विदुः ॥ २.०२३.१६॥ २९
विश्वेभ्यो हि त्वा भुवनेभ्यस्परि त्वष्टाजनत्साम्नःसाम्नः कविः ।
स ऋणचिदृणया ब्रह्मणस्पतिर्द्रुहो हन्ता मह ऋतस्य धर्तरि ॥ २.०२३.१७॥ ३०
तव श्रिये व्यजिहीत पर्वतो गवां गोत्रमुदसृजो यदङ्गिरः ।
इन्द्रेण युजा तमसा परीवृतं बृहस्पते निरपामौब्जो अर्णवम् ॥ २.०२३.१८॥ ३१
ब्रह्मणस्पते त्वमस्य यन्ता सूक्तस्य बोधि तनयं च जिन्व ।
विश्वं तद्भद्रं यदवन्ति देवा बृहद्वदेम विदथे सुवीराः ॥ २.०२३.१९॥ ३२
ऋषिः - गृत्समदः ॥
देवता - १ - ११, १३ - १६ ब्रह्मणस्पतिः; १२ ब्रह्मणस्पतिरिन्द्रश्च ॥
छन्दः - १,७, ९, ११ निचृज्जगती; २, ३ त्रिष्टुप् ४, ५ स्वराट्त्रिष्टुप्; ६, ८, १४ जगती; १०
स्वराड् जगती; १२, १६ निचृत्त्रिष्टुप् ; १३ भुरिग्जगती; १५ भुरिक्त्रिष्टुप् ॥
स्वरः - १, ६ - ११, १३, १४ निषादः ; २-५, १२, १५, १६ धैवतः ॥
सेमामविड्ढि प्रभृतिं य ईशिषेऽया विधेम नवया महा गिरा ।
यथा नो मीढ्वान्स्तवते सखा तव बृहस्पते सीषधः सोत नो मतिम् ॥ २.०२४.०१॥ ३३
यो नन्त्वान्यनमन्न्योजसोतादर्दर्मन्युना शम्बराणि वि ।
प्राच्यावयदच्युता ब्रह्मणस्पतिरा चाविशद्वसुमन्तं वि पर्वतम् ॥ २.०२४.०२॥ ३४
तद्देवानां देवतमाय कर्त्वमश्रथ्नन्दृळ्हाव्रदन्त वीळिता ।
उद्गा आजदभिनद्ब्रह्मणा वलमगूहत्तमो व्यचक्षयत्स्वः ॥ २.०२४.०३॥ ३५
अश्मास्यमवतं ब्रह्मणस्पतिर्मधुधारमभि यमोजसातृणत् ।
तमेव विश्वे पपिरे स्वर्दृशो बहु साकं सिसिचुरुत्समुद्रिणम् ॥ २.०२४.०४॥ ३६
सना ता का चिद्भुवना भवीत्वा माद्भिः शरद्भिर्दुरो वरन्त वः ।
अयतन्ता चरतो अन्यदन्यदिद्या चकार वयुना ब्रह्मणस्पतिः ॥ २.०२४.०५॥ ३७
अभिनक्षन्तो अभि ये तमानशुर्निधिं पणीनां परमं गुहा हितम् ।
ते विद्वांसः प्रतिचक्ष्यानृता पुनर्यत उ आयन्तदुदीयुराविशम् ॥ २.०२४.०६॥ ३८
ऋतावानः प्रतिचक्ष्यानृता पुनरात आ तस्थुः कवयो महस्पथः ।
ते बाहुभ्यां धमितमग्निमश्मनि नकिः षो अस्त्यरणो जहुर्हि तम् ॥ २.०२४.०७॥ ३९

ऋतज्येन क्षिप्रेण ब्रह्मणस्पतिर्यत्र वष्टि प्र तदश्नोति धन्वना ।
तस्य साध्वीरिषवो याभिरस्यति नृचक्षसो दृशये कर्णयोनयः ॥ २.०२४.०८॥ ४०
स संनयः स विनयः पुरोहितः स सुष्टुतः स युधि ब्रह्मणस्पतिः ।
चाक्ष्मो यद्वाजं भरते मती धनादित्सूर्यस्तपति तप्यतुर्वृथा ॥ २.०२४.०९॥ ४१
विभु प्रभु प्रथमं मेहनावतो बृहस्पतेः सुविदत्राणि राध्या ।
इमा सातानि वेन्यस्य वाजिनो येन जना उभये भुञ्जते विशः ॥ २.०२४.१०॥ ४२
योऽवरे वृजने विश्वथा विभुर्महामु रण्वः शवसा ववक्षिथ ।
स देवो देवान्प्रति पप्रथे पृथु विश्वेदु ता परिभूर्ब्रह्मणस्पतिः ॥ २.०२४.११॥ ४३
विश्वं सत्यं मघवाना युवोरिदापश्चन प्र मिनन्ति व्रतं वाम् ।
अच्छेन्द्राब्रह्मणस्पती हविर्नोऽन्नं युजेव वाजिना जिगातम् ॥ २.०२४.१२॥ ४४
उताशिष्ठा अनु श‍ृण्वन्ति वह्नयः सभेयो विप्रो भरते मती धना ।
वीळुद्वेषा अनु वश ऋणमाददिः स ह वाजी समिथे ब्रह्मणस्पतिः ॥ २.०२४.१३॥ ४५
ब्रह्मणस्पतेरभवद्यथावशं सत्यो मन्युर्महि कर्मा करिष्यतः ।
यो गा उदाजत्स दिवे वि चाभजन्महीव रीतिः शवसासरत्पृथक् ॥ २.०२४.१४॥ ४६
ब्रह्मणस्पते सुयमस्य विश्वहा रायः स्याम रथ्यो३ वयस्वतः ।
वीरेषु वीराँ उप पृङ्धि नस्त्वं यदीशानो ब्रह्मणा वेषि मे हवम् ॥ २.०२४.१५॥ ४७
ब्रह्मणस्पते त्वमस्य यन्ता सूक्तस्य बोधि तनयं च जिन्व ।
विश्वं तद्भद्रं यदवन्ति देवा बृहद्वदेम विदथे सुवीराः ॥ २.०२४.१६॥ ४८
ऋषिः-गृत्समदः॥
देवता - ब्रह्मणस्पतिः ॥
छन्दः - १, २ जगती; ३ निचृज्जगती; ४, ५ विराड्जगती ॥
स्वरः- निषादः ॥
इन्धानो अग्निं वनवद्वनुष्यतः कृतब्रह्मा  शूशुवद्रातहव्य इत् ।
जातेन जातमति स प्र सर्सृते यंयं युजं कृणुते  ब्रह्मणस्पतिः ॥ २.०२५.०१॥ ४९
वीरेभिर्वीरान्वनवद्वनुष्यतो गोभी रयिं पप्रथद्बोधति त्मना ।
तोकं च तस्य तनयं च वर्धते यंयं युजं कृणुते  ब्रह्मणस्पतिः ॥ २.०२५.०२॥ ५०
सिन्धुर्न क्षोदः शिमीवाँ ऋघायतो वृषेव वध्रीँरभि वष्ट्योजसा ।
अग्नेरिव प्रसितिर्नाह वर्तवे यंयं युजं कृणुते  ब्रह्मणस्पतिः ॥ २.०२५.०३॥ ५१
तस्मा अर्षन्ति दिव्या असश्चतः स सत्वभिः प्रथमो गोषु गच्छति ।
अनिभृष्टतविषिर्हन्त्योजसा यंयं युजं कृणुते  ब्रह्मणस्पतिः ॥ २.०२५.०४॥ ५२

ब्रह्मणस्पतिसूक्तम्

तस्मा इद्विश्वे धुनयन्त सिन्धवोऽच्छिद्रा शर्म दधिरे पुरूणि ।
देवानां सुम्ने सुभगः स एधते यंयं युजं कृणुते  ब्रह्मणस्पतिः ॥ २.०२५.०५॥ ५३
ऋषिः-गृत्समदः॥
देवता - ब्रह्मणस्पतिः ॥
छन्दः - १, ३ जगती; २, ४ निचृज्जगती ॥
स्वर:- निषादः ॥
ऋजुरिच्छंसो वनवद्वनुष्यतो देवयन्निददेवयन्तमभ्यसत् ।
सुप्रावीरिद्वनवत्पृत्सु दुष्टरं यज्वेदयज्योर्वि भजाति भोजनम् ॥ २.०२६.०१॥ ५४
यजस्व वीर प्र विहि मनायतो भद्रं मनः कृणुष्व  वृत्रतूर्ये ।
हविष्कृणुष्व  सुभगो यथाससि ब्रह्मणस्पतेरव आ वृणीमहे ॥ २.०२६.०२॥ ५५
स इज्जनेन स विशा स जन्मना स पुत्रैर्वाजं भरते धना नृभिः ।
देवानां यः पितरमाविवासति श्रद्धामना हविषा ब्रह्मणस्पतिम् ॥ २.०२६.०३॥ ५६
यो अस्मै हव्यैर्घृतवद्भिरविधत्प्र तं प्राचा नयति ब्रह्मणस्पतिः ।
उरुष्यतीमंहसो रक्षती रिषों३ऽहोश्चिदस्मा उरुचक्रिरद्भुतः ॥ २.०२६.०४॥ ५७
ऋषिः- वसिष्ठः॥
देवता - इन्द्राब्रह्मणस्पती॥
छन्दः - निचृत्रिष्टुप् ॥
स्वरः - धैवतः ॥
तमु ज्येष्ठं नमसा हविर्भिः सुशेवं ब्रह्मणस्पतिं गृणीषे ।
इन्द्रं श्लोको महि दैव्यः सिषक्तु यो ब्रह्मणो देवकृतस्य  राजा ॥ ७.०९७.०३॥ ५८
इयं वां ब्रह्मणस्पते सुवृक्तिर्ब्रह्मेन्द्राय वज्रिणे अकारि ।
अविष्टं धियो जिगृतं पुरंधीर्जजस्तमर्यो वनुषामरातीः ॥ ७.०९७.०९॥ ५९
ऋषि:- शिरिम्बिठो भारद्वाजः ॥
देवता -  ब्रह्मणस्पतिः ॥
छन्दः- २ निचृदनुष्टुप् ३ अनुष्टुप् ॥
स्वरः - गान्धारः ॥
चत्तो इतश्चत्तामुतः सर्वा भ्रूणान्यारुषी ।

ब्रह्मणस्पतिसूक्तम्

अराय्यं ब्रह्मणस्पते तीक्ष्णश‍ृङ्गोदृषन्निहि ॥ १०.१५५.०२॥ ६०
अदो यद्दारु प्लवते सिन्धोः पारे अपूरुषम् ।
तदा रभस्व दुर्हणो तेन गच्छ परस्तरम् ॥ १०.१५५.०३॥ ६१
??

अग्निर्येन विराजति सूर्यो येन विराजति ।
विराज्येन विराजति तेनास्मान् ब्रह्मणस्पते विराज समिधं कुरु  ॥ १०.१२८.१२॥ ६२
(From Rigveda Khilas)

ऋषिः-पायुर्भारद्वाजः ॥
देवता - युद्धभूमिर्ब्रह्मणस्पतिरदितिश्च ॥
छन्दः–पङ्क्तिः॥
स्वरः- पञ्चमः ॥
यत्र बाणाः सम्पतन्ति कुमारा  विशिखा इव ।
तत्रा नो ब्रह्मणस्पतिरदितिः शर्म यच्छतु विश्वाहा शर्म यच्छतु ॥ ६.०७५.१७॥ ६३
ऋषिः-प्रचेताः॥
देवता - दुःस्वप्नघ्नम् ॥
छन्दः - विराडनुष्टुप्  ॥
स्वरः- गान्धारः ॥
यदिन्द्र ब्रह्मणस्पतेऽभिद्रोहं चरामसि ।
प्रचेता न आङ्गिरसो द्विषतां पात्वंहसः ॥ १०.१६४.०४॥ ६४
ऋषिः- नभःप्रभेदनो वैरूपः ॥
देवता - इन्द्रः ॥
छन्दः - निचृत्त्रिष्टुप् ॥
स्वरः - धैवतः॥
नि षु सीद गणपते गणेषु त्वामाहुर्विप्रतमं कवीनाम् ।
न ऋते त्वत्क्रियते किं चनारे महामर्कं मघवञ्चित्रमर्च ॥ १०.११२.०९॥ ६५
ऋषिः - बन्ध्वादयो गौपायनाः ॥

देवता - हस्तः ॥
छन्दः -  निचृदनुष्टुप् ॥
स्वरः - गान्धारः ॥
अयं मे हस्तो भगवानयं मे भगवत्तरः ।
अयं मे विश्वभेषजोऽयं शिवाभिमर्शनः ॥ १०.०६०.१२॥ ६६
ऋषिः–कुसीदी  काण्वः॥
देवता-इन्द्रः॥
छन्दः- १, ५, ८ गायत्री; २, ३, ६,७ निचृद्गायत्री; ४, ९ विराड्गायत्री ॥
स्वरः –षड्जः॥
आ तू न इन्द्र क्षुमन्तं चित्रं ग्राभं सं गृभाय ।
महाहस्ती दक्षिणेन ॥ ८.०८१.०१॥
विद्मा हि त्वा तुविकूर्मिं  तुविदेष्णं तुवीमघम् ।
तुविमात्रमवोभिः ॥ ८.०८१.०२॥
नहि त्वा शूर देवा न मर्तासो दित्सन्तम् ।
भीमं न गां वारयन्ते ॥ ८.०८१.०३॥
एतो न्विन्द्रं स्तवामेशानं वस्वः स्वराजम् ।
न राधसा मर्धिषन्नः ॥ ८.०८१.०४॥
प्र स्तोषदुप गासिषच्छ्रवत्साम  गीयमानम् ।
अभि राधसा जुगुरत् ॥ ८.०८१.०५॥
आ नो भर दक्षिणेनाभि सव्येन प्र मृश ।
इन्द्र मा नो वसोर्निर्भाक् ॥ ८.०८१.०६॥
उप क्रमस्वा भर धृषता धृष्णो जनानाम् ।
अदाशूष्टरस्य वेदः ॥ ८.०८१.०७॥
इन्द्र य उ नु ते अस्ति वाजो विप्रेभिः सनित्वः ।
अस्माभिः सु तं सनुहि ॥ ८.०८१.०८॥
सद्योजुवस्ते वाजा अस्मभ्यं विश्वश्चन्द्राः ।
वशैश्च मक्षू जरन्ते ॥ ८.०८१.०९॥

॥ ॐ शान्तिः शान्तिः शान्तिः ॥
इति ब्रह्मणस्पतिसूक्तं सम्पूर्णम् ॥

These are Richa collections from Rigveda as per the numbers in the

mandalas. The common sUkta ends at agniryena virAjati, number 62.

The text however matches the audio clip recorded in the kAnchipuram

ya jnashAlA, especially with the addendum of the mandala 8 sUkta 81.

The pronunciation of the words in sUkta even by Pandits is not proper

and user is requested to learn it from a scholarly teacher.

iti brahmaNaspatisUktaM sampUrNam ..

